ՏԵՂԵԿԱՆՔ-ՀԻՄՆԱՎՈՐՈՒՄ
Դավիթ Վիլենի Գալստյանը՝  ծնված 1985 թ. մայիսի 10-ին (հասցեն` ք. Երևան, Կիևյան  5, բն.17), 1994թ. ընդունվել և մասնագիտական բարձր առաջադիմությամբ 2002 թ.  ավարտել է Երևանի պարարվեստի ուսումնարանը՝ ստանալով բալետի արտիստի որակավորում: Դ. Գալստյանի բացառիկ տաղանդի մասին է վկայում այն, որ ուսումնառության բոլոր տարիների ընթացքում հանդես է եկել ուսումնարանի հաշվետու և ավարտական համերգներին, ինչպես նաև բալետային թատրոնի ներկայացումներում («Դոն Քիշոտ», «Գայանե» և այլն)` արժանանալով հանդիսատեսի և մասնագետների ջերմ ընդունելությանը: 

Ուսանողական տարիներին նրա համար բեմադրվել են հատուկ համերգային համարներ` նկատի ունենալով նրա տաղանդի առանձնահատկությունները: 1997 թ. Երևանում դարձել է «Ամադեուս» մրցույթի արծաթե մեդալակիր: 2002 թ. մասնակցել է ՌԴ Մոսկվա քաղաքում կայացած պարի միջազգային մրցույթին և ճանաչվել  լավագույն պարող` ստանալով հնարավորություն մասնակցելու Շվեյցարիայի Լոզան քաղաքում կայանալիք միջազգային բալետի մրցույթին: Մասնակցելով 2002 թ. բալետային արտիստների Լոզանի միջազգային մրցույթին՝ արժանացել է դափնեկրի կոչման և միաժամանակ ստացել հրավեր 2003-2004 թթ. ընթացքում կատարելագործվելու Լոնդոնի Քովենգարդեն թատրոնի Թագավորական բալետի խմբում: 2005 թ. գերազանցությամբ ավարտելով Լոնդոնի թագավորական բալետի դպրոցը, այժմ կատարելագործվում է Թուլուզի բալետային խմբում:   

Ուսումնառությանը զուգընթաց Դ. Գալստյանը մշտապես հանդես է եկել Երևանի Ալ. Սպենդիարյանի անվան օպերայի և բալետի ազգային ակադեմիական թատրոնի ներկայացումներում:  Թատրոնի տնօրինությունը և բոլոր անվանի մասնագետները գտնում են, որ եթե Դ. Գալստյանին հնարավորություն ընձեռվի շարունակելու կատարելագործումը, ապա մեր թատրոնում նա կզբաղեցնի ամենաառաջատար  տեղերից մեկը: 


2011-2012 թթ. ընթացքում Դ. Գալստյանը, իր բարձրակարգ արվեստով, ելույթ է ունենալու աշխարհի տարբեր բեմերում, ինչպես նաև Հայաստանը կներկայացնի մի շարք միջազգային մրցույթներում ու փառատոներում:

Դավիթ Գալստյանի պարտադիր զինվորական ծառայությունից ազատելու որոշման նախագծի ներկայացումը պայմնավորված է նաև նրանով, որ նրան ՀՀ կառավարության 2004 թ. հունիսի 17-ի N867-Ա, 2006 թ. դեկտեմբերի 7-ի N 1738-Ա, 2008 թ. դեկտեմբերի 25-ի N1546-Ա,  2009 թ. նոյեմբերի 26-ի N 867-Ա  և 2010 թ. դեկտեմբերի 2-ի N  1574-Ա որոշումներով արդեն տրամադրվել է տարկետում:
Նկատի ունենալով վերոգրյալը, ինչպես նաև Դավիթ Գալստյանի մեծ ներդրումը հայ բալետային արվեստում, նման արտիստների խիստ անհրաժեշտությունը օպերային թատրոնում և մշակույթի անվանի գործիչների միջնորդությունները` առաջարկում ենք Դավիթ Գալստյանին  ազատել պարտադիր զինվորական ծառայության զորակոչից:

